
Transcription du poème
Texte

Messire Jan confesseur de fillettes
{A7r}Confessoit Janne assez bellɇ & jolye,
Qui, pour avoir de belles oreillettes,
Avec un moynɇ avoit fait la folie.
Entrɇ autres poinct [[poincts]], messire Jan n’oublye,
A remonstrer cest horrible forfait :
Las disoit il, m’amye, qu’as tu fait ?
Regarde bien le poinct ou je me fonde,
Cest homme alors qu’il fut Moyne parfait
Perdit la veuë & mourut quant au monde.
N’as tu point peur que la terre ne fonde
D’avoir couché avec un homme mort.
De cueur contrit Janne ses levres mord :
Mort ? ce dist ellɇ, enda je n’en croy rien.

Je l’ay veu vif depuis ne sçay combien,
Mesmes alors qu’il eut à moy affaire
Il me bransloit & baisoit aussi bien
En homme vif comme vous pourriez faire.

Emplacement du poème
Rang dans le recueiln° 019
FoliotationA6v, A7r

